
ХХХХХХХХХХХХХ
Паважаны ХХХХХХХХХХХХХ!

У Міністэрстве адукацыі Рэспублікі Беларусь разгледжаны Ваш электронны зварот. Паведамляем наступнае. 
Згодна з артыкулам 17 Канстытуцыі Рэспублікі Беларусь дзяржаўнымі мовамі ў нашай краіне з’яўляюцца беларуская і руская мовы, што абумоўлівае і аднолькавую прадстаўленасць ва ўстановах агульнай сярэдняй адукацыі (далей – УАСА ) дзвюх моў і дзвюх літаратур (руская і беларуская мова, руская і беларуская літаратура вывучаюцца ва УАСА ў роўнай колькасці гадзін). 
Руская і беларуская літаратура з’яўляюцца арганічнай часткай сусветнай літаратуры. Таму рускае і беларускае мастацкае слова варта спасцігаць у кантэксце сусветнага. 
Змястоўную частку вучэбнай праграмы па беларускай і рускай літаратуры складаюць высокамастацкія творы беларускай, рускай класікі і сусветных майстроў слова. Гэтыя творы маюць выключнае значэнне ў гісторыі літаратуры, адрозніваюцца багатым пазнавальным і выхаваўчым патэнцыялам, з’яўляюцца даступнымі для вучняў пэўнага ўзросту.

Неабходна адзначыць, што руская літаратура па значнасці з’яўляецца адной з найбуйнейшых, вядучых сусветных літаратур. А. Пушкін, Л. Талстой, Ф. Дастаеўскі і іншыя пісьменнікі атрымалі ўсеагульную вядомасць і прызнанне. 
Змест вучэбнай праграмы па вучэбным прадмеце “Руская літаратура” (далей – вучэбная праграма) пабудаваны на трох кампанентах: творы рускай літаратуры, творы замежнай літаратуры, творы рускамоўнай літаратуры Беларусі. Асноўны змест вучэбнай праграмы складаецца з твораў рускай літаратуры. 

Па пытанні ўвядзення вучэбнага прадмета “Сусветная літаратура” паведамляем. 
Творы замежнай літаратуры ва УАСА вывучаюцца на ўроках рускай і беларускай літаратуры ў перакладзе на рускую або беларускую мову. 
Вучням УАСА для абавязковага чытання і вывучэння прапануюцца творы замежнай літаратуры: казкі Х. Андэрсена, А. дэ Сент-Экзюперы, апавяданні Д. Лондана, фантастычныя апавяданні К. Саймака і Р. Брэдберы, санеты У. Шэкспіра. У вучэбнай праграме для павышанага ўзроўню прадугледжана вывучэнне трагедыі У. Шэкспіра і аповесці Д. Сэлінджэра. Знаёмства з замежнай літаратурай прадугледжана і ў курсе беларускай літаратуры: у вучэбнай праграме для X-XI класаў (павышаны ўзровень) абавязковыя для чытання і вывучэння творы Р. Рыльке, С. Цвейга, А. Маруа, Э. Хэмінгуэя, Г. Бёля.
Прадугдежаная вучэбнай праграмай колькасць гадзін на вывучэнне твораў замежнай літаратуры і творчасці А.С.Пушкіна ў VI і IX класах абумоўлена прынцыпам пабудовы курса вучэбнага прадмета “Руская літаратура”. У VI класе змест вучэбнага прадмета разглядаецца ў жанрава-храналагічнай паслядоўнасці: ад былін і летапісаў да сучаснай аповесці і лірычнай паэзіі, у IX класе працягваецца праца над літаратурным творам як мастацкай цэласнасцю ў тэарэтыка-літаратурным плане.
Звяртаем увагу на тое, што А. Пушкін з’яўляецца пісьменнікам сусветнай велічыні, таму на вывучэнне яго творчасці і адведзена значная колькасць гадзін.

Дадаткова паведамляем, што ў вучэбнай праграме па вучэбным прадмеце “Руская літаратура” спіс абавязковых для чытання і вывучэння твораў замежных пісьменнікаў пашыраны, вучні знаёмяцца з апавяданнямі О’Генры, П. Мэрымэ, Гі дэ Мапасана і інш. Вучні маюць магчымасць пазнаёміцца з творамі сусветнай літаратуры ў межах факультатыўных заняткаў, таксама замежная літаратура шырока прадстаўлена ў спісе для дадатковага чытання вучэбнай праграмы. 
У сувязі з вышэйадзначаным лічым немэтазгодным уводзіць ва УАСА новы вучэбны прадмет “Сусветная літаратура”.
У адпаведнасці з Законам Рэспублікі Беларусь ад 18 ліпеня 2011 года ”Об обращениях граждан и юридических лиц“ Вы маеце права абскардзіць адказ Міністэрства адукацыі ў суд у парадку, які ўстаноўлены заканадаўствам.

агульнай сярэдняй, дашкольнай 

і спецыяльнай адукацыі                                                   С.В.Уклейка
Намеснік нача
05 Кудаярава 222 64 92
05 Булаўкіна 222 65 31
